
SEPTEMBA 1971 

Okatongotongo 
nuukriste 

Omikalo adhihe dhopakriste hadhi pulwa 
aakriste ya kale padho, odho ndhoka dha 
talwa kelongo lyetu lyopaluther kutya o 
dha za melongo lyaKristus. Okuyelekani
tha okatongotongo nuukriste mpaka, ota
tu tala tango shoka Jesus mwene e s-hilo
ngo naashono e shi ningi: 

"Oto indile ndje ngiini okunwa, ongo
ye Omuyuuda ngame Omusamaria?" osho 
omukiintu a Ii ta pula Jesus nonkumwe 
onene oshoka iigwana mbyoka kaya Ii yi 
na ekwatathano, Joh . 4 :8. 

Omuyapostoli Petrus okwa tompelwa 
wo kOmbepo yaKalunga onke ta tumbula: 
"Ngashingeyi onde shi tseya shili kutya, 
Kalunga ita tala omuntu kombanda." 
Iii. 10:35. Lesha wo lil.15:6-10. 

Paulus naye ota nyola "Kaku na we 0-
muyuuda nOmugereka, efukaleko nuufuko 
lume, omukwiilongo nomudhinwa." Kol.. 
2 :11. Ashihe shika osha zi meuvoko lye
longo lyaJesus mwene ngashi sha yelithwa 
wo nokOmbepo ye. 

Ngiika oyendji ya adhika nokuli ya Ie
sha oshipopiwa shomusimanekwa omukua
niilwa Ushona Shiimi moshifo EUME No. 
7 Juli 1971, kohi yoshipalanyolo "Etokolo 
lyOmpangu yuuyuni, moka a ti: 

"Tse otwi itaala notu na einekelo ku
, shoka kutya epangelo nehumokomeho lyo

katongotongo olyo l)'opakriste noli Ii mo
ndjila koombinga adhihe." 

Omalimbililo kage Ii mokupopila okato
ngo, ihe omolwashoka ki ithanwa okopa
kriste, tashi ti oka za melongo lyaKristus 
Shoka otashi ti kutya, omuntu u zimine, 
omutiligane nomuluudhe ngele itaa vulu 
okukala melongelokalunga limwe, kutya 
osha za melongo lyaJesus. Ngele itaa vu
lu okunwa oshitenga shimwe shOmuwa 
osha za melongo lyajesus. 

Ngele omuluudhe kehe, na kale omuu
kwaniilwa ta thiminikwa i ithane okano
na kashilumbu "baas", ihe okanona nko
ka itaka ti nando komuluudhe lye, "tate 
nenge "meme" nando a kale gwoomvi, o
sha za melongo lyaJesus. Oshipango oshi
tine mpaka otashi pulwa ashike aaluudhe 
liyimati yokatongo oyo efupa, ondumbo, 
nonyanya. 

Omuluudhe na pewe shika omutiligane 
na pewe shiyaka, omuluudhe na kale mpa
ka, omutiligane na kale mpeyaka, omu
luudhe na ningilwe shika nomutiligane na 
ningilwe shiyaka. Omuluudhe na kale 
omulongeli gwomutiligane sigo omegulu 
(PaObserver Dec. 1952) ihe elongo lyaJesus 
Mat.23:11 oli idhimbikwa. 

Okatongo oki itaala ashike ekano lyo
muluudhe, ihe omutiligane kehe ota hu
pithwa, oshoka Jesus okwa Ii omutiligane 
Ongaakwaluther mboka twi itaala eyuki
palitho tali zi mesilohenda lyomuJesus a
like· pwaa na olwaala lwokombanda, 
itatu zimine okatongo ka za melongo lya
Jesus, Jesus ngoka a teya omakuma guu
tondwe pokati kiigwana Efes. 2:14. Ngele 
tatu popile omayooloko ngaka, nena otu 
na okulundulula shila .uukwaluther wetu . 

Oudjuu neefina dongerki kashi fi oshinima shipe 
Omuleshinghundana !?o~adio-Owambo, eti-26. 7. 71 pontiheyali yongu
la, _okwa Iesha nok~1mg11a n_omufindo kutya: "Ongerki mefimbo eli 
ota1 n:iono nee oudJuu sh1 dulife naie." 

E~h1 okwe. shi popya_ eshi a Ii ta Iesha oipopiwa imwe oyo ina sha 
new1 l~ngerk1 mookuuhka nokupopiia ondilo yomunhu keshe, mouyeiele 
weendJovo nehalo laKalunga. 

Eshi otashi holola mewi laF.M. esheko 
nodinokalunga. N de kakele keshekokalu
nga, eshi otashi oteke yo ewi JaF.M. mo
vapwilikini ovakriste nenyonyodolo kelala
kanotungo loradio-Owambo. Fye otu hole 
unene notwa hokwa F.M. Ohatu Iengulwa 
komwenyo nge ewi liwa laF.M. tali ni
ngwa omhito iwa nanj yokupitila omawi 
a nyika odinokalunga. 

Kombinga ondi wete ovakwaF.M. ina
v~ puka pamw ~. unene nge tava eta oma
w1 taa holola odinokalunga momufinde
ko_ W<?ngerki. Osha fa tashi di apa nota
sh1 ultke nghe ovakwaF.M. inava shiiva 
moule okutongola eenghono dongerki naa
do do~nyuni, noshilonga shongerki "no
mokat1 kepi pi ndika lya pilaala." Fil. 2: 
15. Inave shi nongela. Omo]wa eshi no
moJweingido laF.M. tashi holola nghe 
ekwafo tali pumbiwa kuvo nokwaaveshe 
yo __ ava va kwatwa kokuhe na owino ye
shuvo kutya; Ongerk_i, nghe tai longo 
nong~e ya enda moulef1mbo wehistoli ]ou
nyum. 

Ekwafolongopukululo eh otali IaJakane
ne ouwa nexupifo lovanhu aveshe. Epu
kululo eli, otali amuna yo F.M. komapuko 
n_aaveshe aya ve na omaamo aa omhepo ye
f1mbolo,sh1koko shi yadi omatukano. Ehol. 

12: 3-5. Ongerki otai kondjo nde tai f1-
ndana EhoJ. 17: 12-14. 

Oudjuu wongerki ohau di mepangelo 

Apa otu _s?i okutumbula epange]o laBabeli, 
olo mew1liko lomupangeli Nebukadnesar. 
oo a Ii a tula i_na yongerki moupika, pee: 
dula 557 Kr. ma v. Konima yefimbo li
xupi, efyo ledip_ao ole mu kufa epangelo 
omudo 556 Kr. ma v. Eshi osha Ji epangulo 
laKalunga mw~ne :nokukondjela ongerki 
ya~e nouyapuk1 wo1yuma yaJehova omo 
e hdopa. 

Otu shi okupopya yo Roma, omundilo 
womahepeko ongerki yaK ristus oo wa ka
la konyala movakesari aveshe mepangelo 
laRoma. Ndele otu shii. okuulika mo va
m_we ngashi Nero, a pangela 54-68 Kr. av.; 
Titus a pangele 79-8 I Kr. av. nosho ou 
a xuuninwa moukesari Traj anus a pangel a 
98-117 Kr. a v ., ou mefimbo laye omu
hongwa waKristus Johannes moukulupe 
nomeefina domataatao omolwepangelo o
kwa fya. 

Ova~esari va tumbulwa ova kala tava 
tale ongerJd yotete nomesho matilyaane 
kutya, otai lidopo rnoinima yepangelo no
tai imbi vati epangelo okupangela noku
tokola ngashi lo 1 a hala. Kakele nee kaa
shi efyo eshi le va xulika po pamwe neko
ndjo lavo lopanhu, ova kufwa yo epange
lo lounyuni kuKalunga mwene wongerki 
omolwoupandala wavo mokukondjifa Ka
lunga. 

Epangelo laRoma la xulifwa po koito
ndokela ye Ii dula eenghono, nde ongerki 
oyo_ ya Ii tai mono oudjuu, inai fya, noi
na 1 kufwa eenghonopangelo. Oyo tuu 
oyo ~ai Jongo fiyo onena mefimbo ]aF.M., 
orad10-Owambo. Okutandavela nokuhaxu-

la po oku kwepangelo lopamhepo, ongerki 
nokuxula po kwomapangelo ounyuni ou 
otaku udifile alushe ovanhu novakwaF.M~ 
kut~a, Kristus oyc nga Omufindani, ha
oudJuu wongerki tau findi ongerki naKri
stus, ahowe. 

Omalupe omaudjuu 

Oudjuu oo hau di mongudu yonhumba 
notau luvilile ongerki, luhapu owa dja 
meengudu edi : 

1. Oukomunisime = oukumwendubaka
nifo weliko 

2. Oukapitali (sme) = oukwaitavelofika
mo meliko 

3. Oukwamaterial (isme) = oukwaitave
lo moinima ei i li ko, i shii kutalwa 
nokukumwa. 

4. Ounasinale (isme) = oukwakuhole a
shike oshiwana shoye neamo loku
hatala oiwana imwe nohole. 

Eengudu a.dishe domaludi aa, ohadi ko
ndjo fiyo onena momaholokepo ado oku
vayula ongerki noku i kateka, iha dule 
ngeno okulonga nokweehenifa komesho oi
longa yayo yopamhepo. N delene nande 
ongaha, eefina nomaminikilo okeulu ohaa 
monika nawa fiku lomu]aulu. Osho no
ngerki oha1 monika notai yelula ondaka 
yayo mokule fiku ku na eefina da nyika 
efyo loulunde. 

Ongerki oyo tai ufa omunhu, hamunhu 
ta ufa ongerki ei djuupaleke ile ei pupa
leke. Kalunga oye ta lele omunhu, hamu
nhu ta lei~ Kalunga e mu t:i,ile ngeno apa 
K alunga ma hala. Onghe mashi wapala 
~m~ama nohonde yomeshito laK alunga i 
mg1de _non~aka yomungudo kutya; "Paife 
ongerkr otai mono nee oudjuu shi dule 
nale." 

"Momutwe womutumwa ihamu ende 
ombole." osho Ovawambo hatu ti. Ku 

· Ka1unga kashi Ii ngaha, nge omutumi wa
muk:wao a ka Jonge owii, ile omutumwa 
ta longifwa owii, aveshe ove ·na etimba. , 
Onghe nomutima u yadi olukeno omolwe
xupifo lomunbu, ohandi mu indile ova
k\\'.aF.M. mu ~im_an~kife K_al'unga yo nga
sh1 hamu sh1 nmg1 nokult nale kombi
nga mu shi wedele, osheshi onye' oonaku
kufa sha noku shi tuma mombepo. 

Amushe ohandi mu nalele omholo i w a 
netilokalunga olo Ii Ii efina lounongo au
she. _Ongerki momaudjuu aa ounyuni, omo 
nga 1 na okukala nokukondja fiyo Kri-· 
stus te ya, nde "Itai findwa nande ko
mivelo doheli." 

. No~uhe na ongerki, ombili yo rnounyu
!11 ka~ dulu okukala mo, naapa ombili 
1he Ji, ornunhu nosho oshiwana keshe 
kashi <lulu okukala nornwenyo. 

Rev. H. A. Nakamhela 

Osfkola yaNgwediva oya kanitha ngashingeyi 
aalongwa ye vule 400 konima sho ya Ii ya 
halakana po. Shika osha kwatathana netokolo 
lya~vali moshigongi shawo eti-18.9.71, kutya 
nay, teke po ngele aakuluntu yosikola inaa 
ha/a okulongela kumwe naava/i. the papange
lo otayi longo nga natango. 



In o tila ngoye oshigu nd a 
oshishona 

Omuwa Jesus ote ku lombwele; "lno tila," 
owa pungulilwa omayambeko gaahe sh i ka
thindi. likolelela, ongame ndi ku na, nota
ndi ku yambeke pamwe noluvalo lwoye. 
1 Mos.26:24. 

"lno tila ondjala, shimpa to vulika u pa
kele ndje po tango. Kalunga oye omutango 
mwaayihe. 4Mos. 21 :34. lno tila aatondi yo
ye, oshoka mboka ye Ii putse oye vule 
mboka ye Ii puyo. Oto gamenwa. 2Aak 6:16. 
Oto gamenwa. 

lno tila, Kalunga oku Ii pungoye te ku 
kwatha. Jes. 41 :10. lno tila, onde ku kashu
la, onde ku ithana kedhina lyoye, ngoye 
ogwandje. Momeya nomomulilo, otii ku hupi
tha. Jes. 43:1. Nomafufu geni oga yalulwa. 
lnamu tila, omu Ii mesiloshimpwiyu enene 
lyOmush iti, Omupangeli gweshito. Mat.10:30. 

lno tila, ongame omutango nomuhugunini, 
ondi na omwenyo, onda sile, ihe tala, ondi 
na omwenyo. Nomeni lyombila oye omuna
mwenyo. Ehol.1 :17. Jehova ota gongele oo
nzi dhe. lno tila, aantu yaKalunga oyo oo
nzi dhaKalunga. Eps. 74:1. Aantu yaKalunga 
oya hogololwa kOmuwa mwene mwene; 
lno tila, Kalunga oTate. Jes. 63:16, 

Kalunga ohe yoothigwa negameno lyaase
lekadhi. Oshili Jehova oye Tate, oshoka aa
ntu yaAmushila gwaNehoya, Nambula yaMu
katha, Nekuni lyaKale kaAmadhila, . liyela ya
Nambahu, Mushindi gwaKantene, Namukolo 
gwaShitenda, inatu tseya Jehova Oye Tate, 
tse ontsi nomuto ko. Jes. 64:8. 

Nge tamu galikana tyeni; "Tate" .. . . Mat. 

6:9. One mboka aawinayi nohamu pe aana 
yeni · iinima iiwanawa, unene tuu Ho gwo
megulu, ote shi mu ningile. Mat. 7: 11. 
lnamu pewa ombepo yuumbanda, aawe, 
omwa pewa ombepo yuuvalwa. Rom. 8:15. 

lno tila, ongoye oshigwana oshiyapuki 
shaJehova Kalunga. Kalunga okwe ku iiho
gololele. 5Mos. 14: 2 Ayehe ye mu taamba, 
okwe ya pe oonkondo ya ninge aana yaKa
lunga. Joh. 1: 12. 

Oshinenen ima osho oshilongo shaKalunga 
tatu shi pewa, onke itatu tila we. Otwa lo
ngekidhilwa eyadhimo. Kalunga okwa gandja 
oshilongo neyambeko Iyo osha komuntu. 
5Mos. 16 :17 lno tila, Kalunga okwe ku ho
golola manga uuyuni inaau dhikwa. lno ti
la, owa uuthwa nale u likole ondjelo yO
mwana. lno tila Kalunga okwa tokola nale 
e ku hupithe. 

lno tila, Kalunga okwa hala a kale nango
ye muukwaaluhe. lno tila, okwa utha nale 
u kale muuyapuki waa na okapolodhidhi 
kasha. lno tila, owa uthwa u kale omuyele
le, ku na ontongo yasha. lno tila, owa i
thanwa kuKalunga u ninge omulongeli gwe. 
Oto yelithilwa oshilonga kOmbepo yemini
kilo noyehololo, tayi ku hololele ethigululo 
lyuuthiga waayapuki mpoka uthike. 

Kalunga ne tu yambeke nena ndjika, ye 
a gandje oonkondo oompe mutseni. 

Jason Amakutuwa 

Mefano eli, Jesus ota monika a djala 
oshinanena e Ii mokati kovanyasha. A
veshe otava ehene kuye va fa va hala 
okupewa omanyamukulo komalipulo 
avo mahapu omokukalamwenyo kwefi
mbo lopaife. Afrika ngenge tali ehene 
kujesus, otali nyamukulwa shili. 

KAKU NA KRISTUS OMULAULE 
"Edidiliko eli otal1 twilwa eemhata," osho omushamane Simeon a lombwela Maria eshi 
okaana Jesus ka twalwa motembeli. Eemhata dedidiliko eli oda pendulwa vali pefimbo 
eli komunyasha Omukongo, ou a tekulwa mouteku wokufaneka omafano muKitwe, Za
mbia, eshi a faneka efano laJesus omulaule. Eemhata edi, odi Ii unene paupolitika nopai
tavelo yo. 

Elipulo omunhu a mone emanguluko ye a 
talwe ngashi omunhu, osha ulikwa unene 
kuovo va ya onhapo yomaudjuu nokwaavo 
va tu lwa meedoolongo domapangelo onya
nya. Vamwe ove limangulula mokudiladila 
oinima ei, nde vahapu otave lidimbwifa yo 
nomakende. 

Omufaneki Laban Kafusha, okwa shiiva yo 
epipi lounyasha nomaudjuu amo, osheshi ye 
omo eli yo natango. Efano laye olo la tuli
kwa mokangerki kanini monhele oyo you
teku wOvayafrika muMindolo, Kitwe, okwa 
hala ovahongwa ve lihonge sha shipe moi
longa yomunyumunwa Kristus. 

"Ovanhu otava ti aame olyelye ?" 

Epulo eli Jesua okwe Ii pula -ovahongwa va
ye nhumbi ovanhu tave mu tale. MuAfrika 
yo paife nopamwe pe !iii osho tashi lipulwa 
ngaha. Ornufitaonga!o umwe Omuyafrika, o
kwa nyamukula ngaha: 

"Jesus okwa dja pokati kounyuni, pokati 
kaEuropa, Asia naAfrika. Okuninga Kristus 
omulaule, eshi otashi di ashike momadiladilo 
ounasionale. Onghee kuame," a ti ngaho, "ka
shi na nee oshilonga ngenge Jesus omulau
le ile omutilyaane ile omukushu, ongerki o
lutu lwaaveshe, ovanhu vaKalunga." 

Omubishofi Omuyamerika wongrki yaMe
todisi, oo a kala muAfrika oule weedula 
30, okwa lombwela fiku limwe ongudumbi
beli muMindolo a tya: 

"Kristus ka Ii nande Omuyafrika ile Omu
yeuropa,, ndelene okwa dja ashike kuPale
stina. Kristus omunamwenyo wounyuni au
she, nde iLP dalelwa ashike oluvala lwonhu
mba ile ongudu yongadi. Ovanhu vomapipi 
aeshe, novoukwashiwana keshe, ova kala ve 
mu fimaneka, osheshi ye okwa Ii e va hokwa 
nande va tongoka paputuko lavo, pai
wana yavo nopamafina omihoko davo noma
luvala avo," 

Dr. Prof. Harry Sawyer, waSierra Leone, 
oye kwa Ii umwe waavo votete va yandje
le omadiladilo avo molwefano olo. Okwa ti 

kutya apa opa Ii oluhepo lweudeko loshili 
eshi va faneka Kristus omulaule, osheshi ye 
okwa Ii Omuasia. Dr. Harry omukulunhufi
kola youteologi moshilongo shave. 

Nde efano olo okuwapeka e-
pu ko linene. Ovatumwa votete eshi ve uya 
kuAfri ka, ova holola onghalelo yavo vene 
noukriste ongoshinima shimwe ashike. Kri
stus okwa ningwa a fa ombinga imwe yomi
kalo doshiyeuropa neputuko lavo. 

Odoshili yo kutya paife omunhu ou na ou
djuu okutongola oinima ei ivali, nde o
shili oi Ii ashike opo kutya, ngeno okwa Ii 
oukelefiti oshinima ashike shopayeuropa, 
ngeno inau mona onhele yo muAfrika. Nge
no owa kala ashike eitavelo ekwiilongo,olo 
itali mono nande ekanghameno medu laA
frika. 

Paife ope na nokuli oumbada munene mO
vayafrika vamwe omolwaKristus oo mulaule 
Otava ti kutya, ngeno Kristus okwa dalelwe 
noluvala eli, shiimba ngeno ina tambulwa 
komaluvala amwe e lili. Shiimba eshi ngeno 
osha eta ehanauko I eengerki nan de ongerki ota i 
kondjo i kale ya hangana. Ovayafrika vamwe o
va diladila ngaha: Efano laKristus omulaule 
otali ti sha. Omaitavelo makulu Oshiafrika 
~kwa halakanifwa po kovatumwa votete. 0-
vayafrika ava otava diladila kutya, omaita
velo enya ngeno a longifilwe ngashi omhan i 
yokulondelela ko nokutwala meudeko liwa 
leendunge doshili yevangeli. 

Afrika ed u Ii liwe moshipala komaupyaka
di mahapu, sho osho shiimba sha fininika 
omufaneki a faneke efano Ii li ngaho. Okwa u 
lika naanaa onghalafano yomaudjuu aAfrika 
najesus e Ii mokati kayo. 

Ashike nashi tu yelele nawa kutya, kaku na 
nande Ka/unga mulaule i/e Kristus. Sho osho yo 
kaku na nande Kai unga mutil yaana ii e Kristus 
Oku na Kalunga umwe aeke waaveshe. Kri
stus ou ta dulu kukeelela ounhwa, efupa, 
outondwe, omafininikafano, oumbada, ou
kwashiwana ile okutala eenghedi domaputu
ko aa inae lifa edi tadi Ii po Afrika alishe. 

Africa Acts feature Serves. 

EUYUNGO LYA RAADSLlD GERONGO NONOMPO EYI ANA 
TAREREPO NOSKORA DOMOKAVANGO 33 MO 19/4-10/5/1971 
Munekuto mukurona gosikora, nonomitiri nonkwawo, vanasikorakomitee nova
nona none vapurakeni namuvenye, morokeni. 

Ame nina hafa ku mu mona one nomitiri omu rongo vanona worudi rwetu 
rwaKavango none nokomitee omu fire mbili ewapo lyosikora none vanona eyi 
muna pongo wovanzi. 

Rugendo oru rwange kuna wiza tupu tu ya lidivadiveni, ame hena niya gave 
mpandu kowo va tameka yirugana yonosikora omu mosi rongo setu nowo ava yi 
gendesa dongoro ntaantani. 

Nahara kugava mpandu konongereka, yeeyi yido da tameka kutu ronga kuresa, kutya
nga, kutuhakura, kutu dVvareka; unenepo eyi da tu ronga noNkango daKarunga nose tu 
kare nomapuliro. Elipangero eli katu pere Hurumende mo 22/10/1970, katu Ji gweneni 
morwa nongereka edi da tu pahura poruhowo. Ano esi tasi horora asi ngereka yizo ZI-

YETU goku tu vhika mohunyu. Hurumende nga rugana ngorooro kumwe nongereka 
rnovana vetu. 

Ta-ni gava mpandu koHurumende zErongo eyi za tambura sirugana esi serongo lyono
sikora yiyo za rugana nomupampi gomunene. H urumende apa ga gusire nosikora yipo ga 
tamekere kufuta nomitiri di rugane nehafo. Poruveze oro ya kare ngoso, poruveze romu
tareli Mnr. D .Rootman. Nosikora domoKavango dina yazeruka unene poruveze romuta
reli gonosikora Mnr. L. J. Burger ogu ana rugana moKavango nomvhura murongo na ne 
(14). Nosikora dina vhuka moKavango kusika po 94. 

Varongi nawo hena vana vhuka k usika po 280; varongwa kusika po 12,000. PoRundu 
va tura po Sekondere ozo ava rongo vaKavango, dogoro komatilika nokoumitiri . 

Sikwafo saHurumende sinene yipo sina zerwire Kavango nage a kare sirongo, yipo nina 
kupandwfra Hurumende. Nye tu diveni asi Hurumende yige GUHYETU goku tu sim ba ko
sipepe sendi tu mone neyi yokoure. Vakurona ava vavali; Hurumende noNgereka, tu va 
hundil.'eni va tu rere ngorooro ntani tu kura nawa. 

Nomitiri mwa diva asi; Erongo yilyo a lI karekepo efumano nountungi wosirongo. Mi
tiri yige a gava nondunge di lihanene mosirongo oso a rongo. Mit.iri yige ZINY A nondu
nge dosirongo nezeruko lyosirongo nezokomeho lyaso. Mitiri ntene kapi a dwara nawa 
novantu womukunda ogo a rongo kapi ava dwara nawa. M 1tiri ntene kapi a likuhu, va
nona nawo no-KULIKUHWASI NOVANTU WOMUKUNDA OGO KAPI AVA 11-
KUHU. Embo lyaMitiri ntene edona kapi lya zera, nomambo gomukunda ogo rnadon a 
kapi ga zera. 

Yipo Hurumende zErongo zaka rera mu
pampi asi nomitiri adi gwane noKursusse 
dokukulika nondunge dawo, unene moyiva
ro oyo yina kurunduruka va yi ronge nawa 
vanona, avo hena vaka pwizumuke moku
kalimonamona novakwawo owo va lihura
hura nawo nare. Mpito ezi mwaba zi zenge
da. Sirugana seni sinene yiyo nye pa kare
ra vatali wonosikora, va gamene erongo asi, 
Ii kare nomwenyo, novanona nawo va zeru
ke. ONE nomitiri nyone nompitisi dosiro
ngo monaruwa, yipo mwa hepa kuza mo
ngereka konoNkango daKarunga, ntani vano
na nawo va mu honena kuza mongereka ko
noNkango daKarunga. Y eeyi sirongo esi 
asi rugana naKarunga, Karunga ku si ya-
m beka. · 

Mpandu zange hena konosikorakomitee. 
Nina diva asi yirugana yeni muna yi koneke 
ntaantani, yeeyi vanona vana pongo nawa. 
Y irµgana yeni yimwepo yeyi: 

I) One nyone wokukunga asi sikora zaha 
zonauka morwa nompo donondona. 

II) Kutara asi vanona womomukunda 
gwcni va wize navenye kosikora; 

III) Kutara asi vamitiri ava sikisemo ma
ruveze goyirongwa yawo, kapisi kuhulilira 
kuwiza ndi kulivinduka kuza. 

IV) Kukandura posikora yikunwa nomau
nkorwe y~po yaha piyaganeka erongo; 

V)Kupukurura vakurona ava vana kusilika 
vanona vawo kerongo: Va dive asi, mu
nendi ngaka mu retera :udigu, ndi unkore 
ngau ka kara pokatyi kawo namunendi; 
morwa · munona ngaka za moruhepo ma
kura ta piruka a retere vakurona vendi 
yimpagwa pekepeke. Sirugana sem sinene 
aso hena kuhepa nondunge, yipo ngani 
hundira Direkteur gerongo a mu diworoke 
none asi mu gwane mapukururo goku mu 
divisa yirugana yeni. 

Vanona damekeni ezuva nkenye kuwiza 
mosikora. Tareni si munona ogu a dame-

ke kulironga yige a piti makonakono, ma
kura ta haf esa vakurona vendi. Nye mu
nona gokufaurafauia kosikora kapi a piti 
makonakono, makura ta guvisa vakurona 
vendi va kare ngwendi metamu. Vanona 
ruveze rweni ruwa kulironga, yeeyi tamu 
tambura yirongwa noureru, ntene mu li
dima kuruganesa ruveze oru, ngo mu ka 
livera asi twa zengedere ruveze rokuJironga. 

Hurumende zErongo kwa hara mu liro
nge yiyo za tulirapo nosikora odo 94 omu 
moKavango asi va mu rongeremo. Huru
mende zene kwa tungisa nosikora 18 omu 
moKavango. N onzugo dimwe. simpe do
nger.eka. Mavango g3mwe gonosikora si
mpe kapi va ga tunga, nye nga ga pwa. 
Hurumende ana tameke nare namhvo ku
tungisa nosikor a donompe, yim o ngaka 
tungisa ngorooro elima nkenye dogoro 
nga ndi ka pwa nandinye. Ruganeseni no
sikora edi va tu pa mauhwi ngo mu gwa
ne mo mulyo gokutwara sirongo setu ko
meho. Nsene nga mu dameka kulironga, 
Hurumende zErongo ngano nga zi hafa 
zi tungise nosikora dononzi. 

Varongwa ava ngova pita matrika po
Sekondere zaRuntu, nga tu va tuma ko
Suid-Afrika konosikora dononene vaka li
ronge yirugana yangesi: Undokotora wo
kuhakura vantu, vamwe uundokotora wo
yimuna, vamwe uundokotora wokudiva 
ugawo wornevhu, vakwawo wokurunga 
nomutyi va hakwise ko. Kavango kuhepa 
varongi va pita no "grade" novasita no
vakatekete novakwawo woyirugana peke
peke yokuzerura sirongo. Vanona, Huru
mende kuna ku mu wapayika ngo mu 
vhure kugendesa sirongo noyirugana yaso 
nayinye, paapa tuna dili ku mu hena tuka 
vande mombira. Vanona livagekeni •yiku
nwa, yeeyi tayi zonagura nondunge deni. 

Varugani: Maudigu geni nina ga diva, 
nye omu ga tantere vatareli wonosikora 

awo nga va mu kwafa negano lyewa ku 
ga mu zakura. Oyo ngayi va vhura ngava 
yi sikisa kwaDirekteur · gErongo aka yi 
mane po. Diredakteur kwa karerapo ku 
mu kwafa mwankenye eyi yina ku mu 
retera maudigu. Diredakteur yige gokuzu
v hisa nge ko oyo yoyinenepo, makura 
ngatu heteka ku yi wapeka ntene ya ta
m ba ewapeko. 

Tu diveni hena asi muntu nampili o 
kure o temune nomvhi ngwendi guho, ndi 
ngwendi nyoko, ove omu na tupu. Yimo 
nye nose nampili tu lipangere nyaamwetu 
ose vaKavango, ose vana tupu vaHurume
nde zaRepubliki zaSuid-Afrika noNgereka. 
Kutupu rnuntu ogu a hara asi tate ngano 

Mufumadekwa Dr. Romanus Kampungu, mu
nasipundi mOrata Gaviveta 

a fe pa hupe nane ngano a fe po pa hupe 
tate, aawe, ose kuhepa vakurona vetu na
venye va kare nomwenyo. Yimo hena tatu 
hepa Hurumende noNgereka va tu karere 
ngorooro. Tani gava mpandu koHurume
nde zaRepublika zaSuid-Afika eyi za tu 
pa vaDirekteur va tu kwafe mwanayinye 
eyi twa hepa. 

Namuvenye tani mu harere mupampi 
nononkondo kusikisamo yirugana yeni mo
naruwa. Vanona damekeni kuwiza mosiko
ra yipo sirongo setu ngasi fumbuke mou
zuni , one hena karenj tomu zi konoNka
ngo daKARUNGA. 

Eefikola da shuna monima 

S.H.Kapembe, Tsumeb, ota nyola ngaha: ltandi 
yandje nande oushima kovalongi ile ovana
fikola mOwambo aishe, nge tava ehene ko
mesho mokuninipika elongo IEembulu mO
wambo aishe. Unene ohandi pandula nge ha 
ndi udu tava koleke ealuko lovatumwa vetu 
Ovasoomi, va alukile eefikola detu .ngaashi 
ve shi hovelele. Ova kokola, va papula, va 
ninga epya liwa. Va tumbwa mo pamuka
lo wa fa uwa pakutala, ndele hasho. 

Okuxulifa kwovatumwa mo-1967 ofikola, 
ouwa aushe wa xula po, ovalongi nounona 
ova shuna monima pamikalo dihapu nopau
kriste nokuli. 

Ovakobabis 
Vakobabis tu yeni menongelo Vakwe
ni otu na ofikola yeshasho. Twe i pewa 
omaano, inatu yandja 'ko sha. Shapo o
m ailikaneno. Tu yeni hano moyoongale
le yetu, Ovakwatelikomesho opo ve Ii 
Tate Waitele vo nootate Rumatenya, 

1 
Ve Ii po ngo ve na eembili, Kave hole 

shapo umwe ihe uya ko 
Ohava hale ve ke mu t ale ko oku e Ii , e 
uye metitatu letu. 
Ngenge wa kunghulula po mowili yonhe, 
Oto kala manga ofika u pwilikine 
U tye mbela eenalunanga, ile Ovaherero, lie 
pamwe outana waHamukwaya 

2 
Umwe shapo e ku lombwele kutya Ova

wambo, Venya hava tauka okashana O shi
koto ve shi enda moluvanda lwasho, Lo 
Ediva tave Ii ende koutokelo 
Wa yukilila ne oshivanda, Omo hava pewa 
eepasha dokoi longa 
0, Vakobabis tu yeni mo, Menon.gelo oupu
na ito mane. 

3. 
O milaulu nye kaleipo, Ouyelele wetu wa 

holoka 
Nena el i omu pangel i Od jona, yaKal unga ou 
a pewa epangelo 
Eli lomeulu nde naal i loped u, Ye a pangele 
alushe, fiyo alushe. Wilhelm Hafinda 

OSHILONGA SHEN I KASHI 
SHI OSIMA, AA WE 

Aagundjuka nee amuhe yongerki onkwae
vangel i palut her mOwambokavango, onger ki 
yetu kOnankali oya pwa ihe okutungwa. 
Ayehe mbo taa ende ondjila yongalama o
haa kumwa nohaa ipula: 

" Mpaka opOnguta, nenge pamwe opOna
ndjokwe?" 

Nangame mwene onda nyengwa oku shi 
fatulula, oshoka eopalo enene noonkondo. 
lilonga yiikaha yeni inayi gwila pevi , kayi 
shi osima aawe, omOmuwa. Kalunga mwe
ne guuyamba auhe ne mu yambeke one 
naasita yeni naayevangeliste yeni naawiliki 
yeni ayehe. Abisai A. Jihuh wa 

Osha Ii lwotete 
mehistoli /ovanya
sha eshi va ta
mbu la efindano le
kopi moshitainger
ki shUukwanya
ma, ngashi tali 
yandjwa ngaha 
kuSyl vi Shitumba, 
Enge/a komupa
shukil ishitoingerki 
I. Nindo. 

AAGUNDJUKA AANDONGA MONAYENA 
O shipalanyolo shoshigongi shaagundjuka shopamumvo, shol<a sha Ii sha gongala 
et i-23-25.7.71 mOnayena mOndonga, osha Ii _sha kuthwa. megalikano lyomusaser i 
omukuluntu, "Tate, ya gamena m edhina lyoye." Joh. 17 :11. Musho onda koneke 
elundulul<o enene lyehwamo nem anguluko, moondjimbo, m omahokololo, nomo
mapulo. 

Aasitago ngalo Salomo Elago, Johan nes E
kandjo, Lasar us N gh ipandulwa na Festus A
sh ipala oya etele oshigongi omayam beko nii
popiwa ye yi et ele oshigongi. Osha Ii· wo 
sha tale lwa po kaayenda ngashi: Aaye lele yo 
kO nankal i pamwe nameme Hileni lingula, a
tumwa yokOnandjokwe. meme Else W itti ng 
nameme Helka Honkanen naakwanegongalo 
yamwe yokEheke. 

Ongula Osoondaha twa talelwa po komu
kwaniilwa gwoshilongo tatekulu Fi lemon Sh. 
Elifas. Aagundjuka oya Ii ya nyanyukwa mo
kutala omukwaniilwa omugundjuka mokati 
kawo. Naye wo okwa nyanyukilwa aagundju
ka sho ya gongala poohapu dhaKalunga. 

Konima yotundi yokufatulula oshilongat u
mo, iilonga yaagundjuka momagongalo omo
lwoshilongatumo oya etwa po · ngashi tash i 
monika mpaka: 

1. O nayena R 152.00 lya sin1
1
ana 

2. Ehe ke 148.00 
3. Onguta 142.00 " 
4. O kaku 81.20 lya kondje

1

l
1

ela 
5. Omuntele 80.71 
6. Oshitayi 80.00 " 
7. Olukonda 71.00 lya ko

1
~d ja 

8. Oshigambo 71 .00 
9. Oniipa 30.00 lya ndopa 

10. Onyaanya 20.00 lya ndopa 
11. Okankolo 12.46 " 
12. Oshaango 5.00 II 

13. Ontananga 0.00 
Kumwe 893.37 

Omalweendo nendh indhiliko ya eta 63.00 
Ongalo ayihe yosh igongi 29.90 

Kumwe 986.27 

Oshigongi osha mono ekundo lya za ku
ume kaagundjuka J. Kangonga nokwa uvane 
ke okutuma R2.00 koshiketha shawo. 

Tse aawiliki yosh igongi, Andreas Kalumbu 
naTitus Ngula, otatu halele '¾ayakuli yaagu
ndjuka momagongalo agehe omayambeko, aa
pangi aasita, aalongi , naakuluntu ayehe mo
magum bo naamboka haa ga ndja ii longa kaa
gundjuka nohaa um bu oongalo nohaa kala 
momakondjelo gomapandela, haa galikanane 
aagundjuka niigongi yawo mosh itayingerk i 
nomonger ki ay ihe. 

Aatumwa aahol ike tatu mu pandulile uu 
pe·nda weni, sho hamu hwameke aagundjuka 
yetu moshi longatumo. 

" Tate ya gamena med hi na lyoye." 
Titu s Ngula 

A mana oondjenda 

Moshoongolele shomudo shovanyasho mOhalushu omulongi, Paulus Ndjaulo , oto wilike ovanya
sha vomEngela nove limonena ekopi lefindono. Ekopi eli shi imbo ta li ko kola yo mefiya fa no 
l ovonyosha oveshe vcngerk i kOkohoo neudo. 

Omumati Jeremia Nabot , Ogongo, okwa ma
na oondjenda dhe koni ma yuuwehame w e 
wet hi mbo ele eti -29.1.71 . Jeremia omu na 
gwelenga Nabot Elago puElim. Nando Jere
mia okwa Ii om upagani, okwa si a mona esi-
tohenda lyeshas ho. H. El ago 

KALUNGA 

Ondaka ei oya tongwa kOmuyelele umwe 
waava va shuna momifitu va dja kuKongo. 0-
sha Ii eti-17.8.71, eshi omuhongi Osmo Seppa
nen a kwata ko$hishingifo shoshihauto o
ngulangula oku ka udifila Ovayelele ovo ve Ii 
meefuka moushilo wOndonga momikunda edi: 
Omushai, Onegongo, Okengele, Ohahati, nO
kayoka. 

Ondjila oya Ii ya pula konyala etata lefiku , 
omifitu odile unene, nde oshihautu osha e
ndele nawa noinashi mona nande oshiponga 
sha sha. Otwa hanga Omuyelele omukuluka
di e Ii meumbo oye aeke, ovalumenhu okwa 
Ii va ka konga oifitukuti kOshindubu. 

Otwe mu pula nge ita tila mo meumbo 
okwa nyamukula: Kalunga opo e Ii. A me o
nda kumwa nokuhafela okutonga oku, oshe
shi nda Ii nda diladila kutya ovo va ya mee
fuka va dja kuKongo va fa inava ha!a Kalunga 
kave shii sha kuKalunga Opo nda dja ndi na 
elineekelo lipe kutya, ombuto yaKalunga ya 
kunwa mouyelele, otai ka mena nande nava 
ye kokule. 

O mukulukadi winya ina shashwa, otwe mu 
tala oye omukukutu nokuli nde oshikumwi
fa, osheshi nande a ya mofuka, ounona vaye 

Omukokoli mokati kAayelele 
Omuhongi Erkki Hynonen, ngoka a longo e
thimbo e/e mokati kAayelele muKongo, okwi 
ipyakidhila ngashingeyi nekonakcno lyomikalo 
dhoshigwana shoka shAayele/e pounongononi. 
Nuumvo okwa zile ,ishewe kOsoomi nokwa ko
la mokati kawo uule woomwedhi dh i vule nda
tu mokugongela oowino dh-e . 

Mokutseya omuntu, omo wo mevulo lyoku 
mu kwatha. "Otandi hambelele Kalunga ko
mpito ndjika nde yi pewa ndi longe oshilonga 
shika," osho tatekulu Hynonen mwene a ho
kolola. li/onga mbika ote yi longo mekwata
thano lyaakuluntu yamwe muSoomi mboka o
yen_dji ookuume ketumo. (Mefano omusitago
ngalo Simson Nda tipo otaa /alekathana nomu
honf{i Hynonen pOniipa sho ta shuna kuSoomi.) 

ILENI KOSIKOLA 

Momumvo 1972, Uugumbo wo
ngerki yOwambokavango otau 
ka longa ngashi shito, kakele 
kOkagumbo Oshigambo akeke, 
itaka ka taamba we aakadhona, 
ihe Okagumbo Ontananga ota
ka ka taamba aakadhona 1972. 
X XXXXXX X X XXXXX X XXX X 

Olukonda Handwerkskool - O
sikola yiilonga yiikaha otayi 
tameke omumvo gwayo omu
tihamano, eti-18.1.1972. 

Aakadhona mboka ya hulitha 
oosikola dhawo, noombapi la 
dhawo dha yela, otaa ka taa
mbwa mosikola ndjoka. 

Kehe omulongwa ta pulwa a 
ete iilya oolata 7 nomakaka o
lata I. 

Helmi Haapanen, 
Amushanga gUugumbo wO
ngerki yOwambokavango. 

OPO E L I 

okwe va tuma kofikola kuKongo. Ote va pu 
lile po ashike ngenge eve Ii nawa. Olweendo 
eli okwa Ii la eta poluhaela oshilonga she
tumo meemwenyo detu, "lndeni nounyuni 
aushe." 

Ovayelele ove Ii momifitu nomomikunda 
ndele itava mono ovaudifi vevangeli, nde o
va hala Kalunga nee. Vamwe ove Ii moma
kove momaumbo ovayamba, vamwe ove Ii mo
mafululu ashike va hepa kave na oikulya 
otava Ii ashike omanghete, opuwo. Vati o
hava pewa yo omashini kovanahambo, ndele 
pefimbo lokwenye, omashini okwa pumba. 

Omeva · otava mono momifima nomeepo
mba da xupwa meefu ka, ndele oikulya yo
kolutu noyokomwenyo, kai po. Omwene Je
sus ta ti: "Va pen i o ikulya. " 

Ovanhu ve Ii ngaha, otava teelele va mone 
omungome wefiku keshe. Oku na vamwe ta
va pula alushe kutya, meefuka omu na ngaa 
natango Ovayelele? Omu na vahapuhapu, ou
nona novakulupe yo va hepa, ndele okudja 
mo kashi fi shipu, osheshi omunhu ou a kwa
twa kusha, oye a ninga omupika washo. 0-
vayelele ova kwatwa kohokwe yeefuka, u
nene ovalumenhu. 

Otwa Ii nomutolokeli melaka IOshixwaga, 
osheshi Ovaxwaga ova ama keefuka odo dou-

shilo wOndonga. Kalunga opo e Ii, otash i 
ti kutya, Ovakwanghala ova shiiva Kalunga 
apa e Ii, ndele oto shi itavele shaa tu to mo
no eenhele davo opo hava nangala, nde o
munhu to litula po, ito dulu po. 

Elalakano letu limwe lolweendo eli oku
tala pamwe Ovayelele va hokwa moixwa i 
Ii ngaha, pamwe ve shii okuningilwa oma
pya komikunda davo, ovakulunhu va kale 
peenhele odo va hokwa nounona va kale mo
fikola muKongo. Eshi oshidjuu nee kuvaha
pu, osheshi ounona ihava tukauka novakulu
nhu noupu, ndele oshe uya momadiladilo a
shike. 

Eenhele dihapu kadi na ouningilo woma
pya, osheshi omafu lulu ashike omo va hokwa 
omanghete. Ashike oshi shi okudiladilwa ku
tya ohatu ningi ngahelipi ovo inava hokwa 
oku kala pomapya oo a totwa nale. O ku va 
efa otashi yehameke omwenyo wongerki ye
tu. Kalunga opo e Ii, ote tu pe eemh ito oku
ning;;\ sha, opo aveshe va mone exupifo la 
Kri stu s. 

O hatu mu indile, onye ookaume ketu mo, 
tu indileni evange!i Ii ye akushe. Kalunga na 
tume ovalongi meteyo laye, oshilonga she
t umo shi ninge oshinene mongerki yet u ya
Elok. Kal unga opo e Ii, tu longen i nehafo. 

Paul us Andreas 

NANGUTUUALA A ZA MO MIILONGA 
Omusamane Johannes J.Nangutuuala, Ondonga, ngoka a longo shito moshikondo 
shiinima yuulongi, okwa lalekwa mo ngashingeyi konima yomwedhi Aguste. Ko
nima aagundjuka yamwe ya kala miilonga yoshikondo tuu shono, oya lalekwa 
mo miilonga kEpange!o lyOwambo molwashoka ya monika ye na ei nyengo lyuu-
politika. -

"Ngash ingeyi kand i Ii we mi ilonga yepa- okwa Ii indile uuthemba kEpangelo ndika 
ngelo, onke ondi na ompito ya gwana muu- a tameke ongundu yuupolitika yedhina: De-
pol it ika," osho omusimanekwa J. J. Nangu- mokratiese Kooperasie van Ontwikkelingsparty 
tuuala a tseyithi le Omukul untu gwEpangelo (Demokmtiese Kop), ihe oya tindwa naanaa. 
lyOwambo omukwaniilwa Ushona Shiimi. Pamwe nongundu ndjika okwa Ii i indile wo 

Mombil ive ye yeti-28.8. 71, omusamane Na- etameko lyosh ifo shayo shedhina : "Opena-
ngutu ngashi olwindji okwi ithanwa wo ngeyi , laka," shoka wo sha Ii inaashi pewa eyamu-
okwa gandja uusama kEpangelo lyOwambo kulo lyasha. 
mokutokelwa okugandja kaavalelwamo uu- Ayihe mbika tate Nangutu okwe yi dhi-
themba miin lma yuupoli t ika. Okwa gandja mbulutha natango Epangelo lyOwambo 
wo uusama omukalo ngoka Epangelo tali e- kutya inayi sa, ihe otayi ka tameka iilonga 
nditha ehumokomeho lyaavalelwamo. Okwa yayo mbala. 
t i kutya, Omusimanekwa Johannes Vosrter, "Omutumba gwOraata muSeptemba 1971 , 
oministeli, ya S.A. sho ya ka kundathana naa- nagu yalulile Ongundu ndj ika koshaalo sho-
wilikingerki , otashi ulike ompumbwe yoo- ongundu oonkwawo dhuupolitika," osho e ya 
ngundu dhuupolitika ndhoka dhaa po. lombwele mombilive nomukumo. 

"Shika otashi limbilike notashi ulike ompu- Oongundu oonkwawo okwa tumbula nga-
mbwe yoongundu dhuupol itika," osho tate shi: Nasionale Par y, ndjoka yaMalan; Vere-
Nangutu a ti mombilive ye . nigde Nasionale Suidwes Party; SW APO na-

Omusamane Nangutuuala omumvo 1970, SWANU . 



AAWILIKINGERKI OYA KALA MOOHAPU DHAWO ka osho inaashi tu vu litha t u kale owala 
twa mwena," osho omuwilikingerki Paulus 
Gowaseb naye wo a holola mekundo lye 
komuministel i omusimanekwa. 

"Oshili ndjoka (ngashi ya hololwa mombilive ya tuminwa koministeli yotango 
yaS.A.) l<ayi shi we okukala ya holekwa, oshoka otatu kala tu ninge aanandjo 
koshipala shaKalunga," osho sha Ii po mekundo lyomumbisofi omusimanekwa 
gwongerki yaElok, Dr. Leonard Auala, koshipala shomusimanekwa Johannes Omusimanekwa Gowaseb okwe shi ko-
Vorster, oministeli yotango yaS.A. . leke kutya etembu lyAadamara ndyoka lya 

Metsakaneno lyaawilikingerki yoongerki mbali oonkwaLuther dhAavalelwamo zi mOvenduka nokutembudhilwa kevigumbo 
muSuidwes Afrika noministeli yotango yaS.A. eti-18.8, mOvenduka, omumbiso- kOkombahe, oyendji oya hepeleko owala 
fi Dr. Auala mekundo lye lyotango okwa ti: noya sile ko. 

Rev. Vi lho Kaulinge, Rev . Janon Amaku- Oonkundathana ndhika dha ningwa muu-
" Tse ongaawilikingerk1 otwe ku nyolele o

mbilive tayi leshwa kushaa ngoka, oshoka 
otse twa pewa oshimpwiyu okutonatela o
kukalamwenyo kwaakwanegongalo yetu, ihe 
nokwomapangelo wo getu." Ongerki oyo 
okanona kokomwenyo koshigwana noke na 
wo okukala kepangelo ngashi ye shi pewa 
komusita Omukuluntu Jesus Kristus." 

Oonkundathana dhaawilikingerki, Dr. Leo
nard Auala gwongerki yOwambokavango, 
Pastor Paulus Gowaseb, gwongerki onkwa
Luther yetumo lyAandowishi mUushimba 
kumwe nomusamane Vorster, odha Ii dha 
longekidhwa okukundathana oshikalimo sho
mbilive ndjoka, Omapangelongerki goonger
ki ndhoka mbali dha tumbulwa, ga Ii ge 
yi nyolele omusimanekwa oministeli Vor
ster. 

Ehuku lyombilive ndjoka olya Ii okwiindi
la epangelo lyaS.A. opo Ii tale Omuluudhe 
nesimaneko Iyo Ii pe uuthemba auhe 
wokukalamwenyo kwe ngashi te u pumbwa 
nongashi e na oku u ningilwa paveta yega
meno lyuuthemba womuntu kehe. Okuye
litha oshinima shika, ombilive oya Ii ya tu
mbula iitokolitho yimwe mbyoka inaayi 
gwanithwa ngashi tayi monika membo lyo
veta yuuthemba womuntu, ndjoka ya kole
kwa kiigwana ayihe ya hangana yomuuyuni. 

"Tse otwa thiminikwa tu itule kohi ye
pangelo lyomutiligane kehe, nando ihatu 
mu longele noku mu itha.na "baas." Aantu 
oya dhengwa noya hepekwa, kaye na nal)do 
ondjo omolweholoko lyaapolisi. Yamwe ya 
fikwa nomalusheno. Aaluudhe katu na o
mahala gokufudha ngashi aatiligane ye ga na. 
Ondhalate oya yona po okukalamwenyo 
kwomagumbo ogendji'," osho omumbisofi 
Auala a holola mekundo lye iinima mbika 
yi na sha nuuthemba womuntu ongokuko
leka oshikali mo shombilive yomusimane
kwa oministeli. 

Ino tila uukriste woye 
Aakriste oyendji oya tila uukriste. wawo, 
ohaa ulike yakwawo taa ti: Mboka aakriste 
aanene. Nge ta yi pokamba, ta pulwa: 
Ndishi ne aakriste, ihamu nu? Ota yamuku
la: Hatse, tse inatu fa oonima mboka ya 
pwila mo. 

Sho to hokolola nkene wa tya, odhoshili , 
ihe shoka sha nyatekwa kuulunde megulu 
itashi yi mo. Ngele to shi popi to ti kutya, 
kashi na sha, Jesus okwa ti: Ngoka ti id hi
m bike ndje otandi mu idhimbike wo me
gulu. 

Owa hala okunyanyukwa pamwe nuuyuni, 
owa hala okukala nookuume tamu Ii ne 
tamu nu, tamu popi pwaa na eyooloko. 
Ou uvite ohoni ngele taku ti , ngoye omu
kriste. Jesus ote ku tala sho to yamukula, 
ngoye ngoka wa shashelwa medhina lye no
we mu lukilwa. 

lno sindwa kuulunde, ino pangelwa ko
honi , ino hala u nyanyukwe pamwe nonya
ma yoye ya nika eso. Olutu u lu na otalu 
shuna mevi , omwenyo otagu shuna nkoka 
gwa zile. Hempulula Jesus noto hupithwa. 

David Aludhilu 

tuwa, naRev. Petrus Shipena amushanga wike uule wootundi konyala ne, omumbi
gwomumbisofi mongerki yaElok, oya kala sofi ota pandula unene komagalikaneno ngo-
wo moonkundathana ndh ika; manga aamwa- ka ga ningwa pethimbo lyoonkundathana 
meme yomongerki yomUushimba ya Ii: Rev. nenge manga oonkundathana inaadhi tameka. 
Guther Reeh amushanga gwongerki, Rev. "Omagalikano oga fa ombuto ndjoka to yi 
Albertus Maasdorp, naRev. El ifas Eiseb. kunu, e to yi. Natu taleni ano shoka Ka-

"Omolwooveta dhokatongotongo nomo- lunga ta ka longa kombuto yomagalikano," 
lwomukalo gwomavigumbo, Aaluudhe oya osho omumbisofi Auala a tumbula nokuga
kaliwa nayo nondhino noya topagulwa, shi- ndja euvaneko kwaayehe ya kala noshimpwi-!"'-----------------,- yu shoonkundathana ndhika. 

Toolitha ndje kwee 
Onda kanitha okofa ombulau sho nda 
heluka mekambamba lyaapashiyoni 
pOluno, Ondonga eti-16.8.1971. 0-
kuza kOshomeya, aantu yamwe oya 
Ii ya heluka pOnyaana, pOnathinge, 
pOniipa nopOluno. Ngoka wa Ii po
mahelukilo ngoka nowe yi mono, a
likana tseyithila ndje mbala. Mokofa 
omwa Ii omitsuhu mbali, oombulu
kweya, oohema, uuhema wuunona 
nosho tul:J. Otandi ke ku nyanyudha 
ngoka we yi monene ndje. 

Kristiaan Andima, 
Tshandi-Hospitaal , 

Uukwaluudhi, 

TWA PANDULA 
Ovakwetu Ovalanghe, fye ovakwaneongalo 
Ovakatope, ohatu mu pandula unene eshi 
mwe lihepeka mu tu kongele oixukikwanye
ka yokowalitali mongerki yetu. Heeno shili, 
oya fika nawa nohatu mu pandula unene 
mOmwene. Kundweni (neendjovo dOmwe
ne. 1Kor. 15: 58; Luk. 12: 32 . 

Rev. Gerhard Shangheta 

Omuministeli omusamane Johannes Vor-
ster, naye wo ota pandula unene uukwa
tya woonkundathana, mboka a ti kutya o
wa Ii wu na iiyimati iiwanawa. Omusama
ne Vorster ngoka naye ina hala okuholola 
oshindji sha zi moonkundathana naashoka 
tashi ka ningwa po komeho, okwa popi a
shike pafupi kutya, Epangelo lyaS.A. otali 
tsikile ngaa pamwe nomavigumbo oku ga 
lela muSuidwes ngashi shito. 

Oministeli yiinima yomavigumbo gAaluu
dhe, M. C. Bohta, naKomufala omunene gwAa
luudhe muSuidwes, Jannie de Wet, oyo a
yeke yaali ya Ii ya kala moonkundathana 
dhomuleli Vorster naawilikingerki. Esiku 
olyo tuu ndyoka, omusamane Vorster okwa 
kundathana wo ethimbo efupi niilyo yimwe 
yOraata Ompitithiveta mEpangelo lyOwa
mbo, pamwe nOshilyo oshikuluntu omu
kwaniilwa Ushona Shiimi . 

Uupolitika, ekonomi nooveta dhomavigu
mbo, otaku ti oyo iinima ya kundathanwa 
kuyo. Eindilo enene lyoongerki ndjoka lya 
nyolelwa omuleli Vorster, olya Ii kutya 
Suidwes Ii talwe evi limwe pwaa na oma-
vigumbo. 

.-cAaholike yandje, oomwenyo dhetu ngele itadhi tu tamaneke, nena otu na omukumo koshipala 
shaKalunga, noshaa shoka tatu shi indite, otatu shi pewa kuye, oshoka otse ohatu dhiginine 
iipango ye nohatu /ongo shono she mu opalela." I Joh.3 :21-22. 

7. 



O~GANGA YOMASHINA 
Meme Rahantavololona Andriamanjato, oye 
omukiintu gwotangotango muMalagasi nomu
Afrika alihe ngoka a ningi om upangeli gwo
mashina. A valwa komundohotola gwomiti 
nokwa hokanwa komusitagongalo, Omuma
lagasi nguka okwi ilongo iikwamashina moo
sikola dhokombanda muParys, Fransa. U nene 
mosikola yokombanda ya simana Sorbonne, 
moka aakiintu Aafransa ohaa ilongo omashi
na goondhila. 

Mokugalukila kuMalagasi , ontuntu ndjoka 
nale yi ithanwa Madagascar 1959, i na pewa 
oshilonga shoka a Ii u uvite eithano lyasho 
okupangela nokutula oondhila melandulatha
no, ihe okwa ninga makenika (omupangeli) 
gwomashina gokufala omeya noshilongo a
shihe shaantu oomiliyona 7. 

YOT_AN GO MUAFRIK;A 
A pita ehwan~a m~akiintu ayehe Aayafri

ka, meme A ndrra~a~Jato, . manga oshilongo 
shawo shaMalag~s, ,_n~ash, pewa eipangelo 
1961, okwa adhrka I rtula mo muupolitika 
nokwa gama kokangundu kompilamenoko 
hoka ka dhikwa-1958. Omumvo gwa !and u
la oye nomulumentu gwe oya hogololwa ya 
k_ale akuluntu yoshilando shepangelo, Tanana 
rive. Nando a ka kuthwa mo pamautho o
mape geipangelo lyoshilongo, onkene ncaa 
okwa tsikile · nongundu yuupolitika nok~a 
ningi opresidcnde onene yopokati ndjoka 
muTananarive noyo hayi endekulula sigo o
nena iinima yepangelo. 

O_mukiintu nguka uupenda we owahe pa
kufatulula kwe, sho a ti kutya he okwa dhi
ginine iilonga ayihe yeputuko lyaanona 12 

LECTORI SALUTEM 

Lectori Salutem: nokutya u kundwe ngoye omuleshi , omo
lwoku ku kundaneka mpaka ompito yokwiimonena iile
shomwa popepi nangoye. Omutseyithi okwa egulula okastora 
k~kulanditha iileshwa mokatungo tak_a monika pokati kOnger
k1 yOnguta nongalama, sho kwa dh1mbulula ompumbwe me
thimbo lyehumokomeho okulesha, shi vule okupulakena ko
mitoto nokomauvila gowala. Moshigwana sho mu na aaleshi 
oy~ndji nomuyo omu naaputuki naanongononi; mokastora 
otamu adhika iileshwa molupe lwomambo niifo yoonkunda
na, paukriste nopandunge dhuunongononi. Mokutokola kwo
ye pOndangwa nOndjondjo, shoka o.go omaha gomautsaka
neno nomaupitilo mOwambo; ou na ompito okutalelapo oka
tungo kiileshwa. Ohokwe yoye otayi holola eyinyengo lyehu
mokomeho moshigwana, onke otayi simanekwa. 

T. Shipanga 

nokuteleka nokulonga osh i longa she shuu 
ndohotola, oshoka yina okwa mana nale oo
ndjenda 1947 manga aanona ayehe ye Ii mo
sikola. 

Yina yuunona une, meme Andriamanjato , 
oye oku uvite ongunga miinakugwanithwa 
oyindji yoshigwana she . Oha wilike aakuluka
dhi oyakwawo megongalo mOmatihamano 
nOosoondaha nenge e ende noongerki tu u
vitha. 

"Omutenya ondi Ii miilonga yombelewa, 
ongulohi omuupoiitika nomOolyomakaya 
nOosoondaha ondi Ii moongerki ; " osho ye 
mwene a hokolola. 

MuMalagasi ngashingeyi omu na aakiintu 
ye thike po-40 rniilonga mbyoka yokupange
la omashina nosho wo aaiumentu oyendj i 
mboka haa kwatha meme Andriamanjato . 
He Razafindrakotohasina okwa sile 1957, ma 
nga aanona oyendji ye Ii mosikola natango 
ihe ngashingeyi yaali yayo oya ning1 oondo
hoto!a, 2 aakuluntu yoongulu dhomambo (bi
bilioteeka) 1 omufulimevi (omunongononi) o
mukwawo omulongi, omukwawo ohahende , 
omukwawo oNgoloneya yoshilongo, omu
kwawo omunamashina natango naangoka ti 
ilongele natango uundohotola. 

Aakriste oyendji oyu uvite kutya osha
gwana ngele taa gandja iimaliwa koohepele. 
limaliwa itayi lundu!ula sha nando. Onka!atha
no otu na oku yi lundulula, ihe otatu shi ni
ngi nuupolitika," osho meme Andriama~ja
to a ti. 

Nonando yo nomushungu Richard Andria
manjato ngoka omusita nelenga enene 
(Burgemeester) lyoshilando Tananarive. ya fa 
yi itula mo unene miimpwiyu yoshigwana 
shawo, meme oku uvite kutya i na kanitha 
sha nando shomeputudho lyoyana. 

Africa Acts 

Vavali va fila moshihauto 
Omuhongwa womoseminari yaNgwediva, 
Kornelius Shi pu nda, (22) Omundaungilo okwa 
xulifa oweenda waye mekandomo loshihau
to shomushamane Johannes Shipunda noka
matyona Werner Hamukaku, (18) , okateku
lu komushamane Shipunda nako oka xulifa 
pefimbo tuu olo. 

Oshihauto eshi osha topa okuulu fimbo 
sAa Ii sha tulika konyala eumbo laJohannes 
Shipunda alishe tava i kefundula kOshandi, 
mOukwanyama. Okanghelo kavo Liisa, oka
teka okwooko, navahapu va Ii mo ova twa
lwa moihakulilo mOdibo nomOshakati. Eshi 
osha ningwa 6.8.71 . Mika Jakob 

Oha zi mOniipa, 

